
ᐱᔾᔪᑎ: ᐱᒐᓱᐊᖅᕕᒃᓴᐃᑦ ᖃᖓᒃᑯᑦ ᐱᒐᓱᐊᖅᕕᓴᐅᒻᒪᖔᑕ ᑲᑎᓐᖑᐊᖅᑎᑕᐅᖃᑦᑕᕐᓂᖏᑦ ᓄᓇᕘᑉ ᐊᒻᒪᓗ ᓄᓇᕕᐅᑉ ᑰᑕᖏᑦ 
ᑲᓇᓐᓇᖅᐸᓯᑦᑐᒥ ᐱᖓᓐᓇᓯᑦᑐᒥᓗ ᐱᒐᓱᐊᖅᕕᓴᐅᒻᒪᖔᑕ ᖃᐅᔨᓴᖅᕕᐅᔫᓐᓂ 
 
ᒥᔅᑕ ᐊᑭᐊᕈᖅ: 
 
ᐄᐳᕈ 15, 2020-ᖑᑎᓪᓗᒍ, ᓄᓇᕗᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ ᐃᓚᒋᔭᐅᔪᖁᑎᖏᓪᓗ ᑐᒃᓯᕋᖅᕕᐅᔪᒻᒪᑕ ᑲᓇᑕᒥ ᐃᒪᕐᒥᐅᑕᓕᕆᔨᒃᑯᓐᓄᑦ 
ᐅᖃᖁᔭᐅᓪᓗᑎᒃ "ᖃᓄᖅ ᐃᓱᒪᒋᔭᖃᕐᒪᖔᑕ ᐅᐃᒍᔭᐅᑉᐸᑕ ᐱᒐᓱᐊᖅᕕᒃᓴᐃᑦ ᖃᖓᒃᑯᑦ ᐱᒐᓱᐊᖅᕕᓴᐅᒻᒪᖔᑕ ᑲᑎᓐᖑᐊᖅᑎᑕᐅᖃᑦᑕᕐᓂᖏᓐᓂᑦ 
ᓄᓇᕗᒻᒧᑦ ᓄᓇᕕᒻᒧᓪᓗ ᑰᑕᖏᓐᓄᑦ ᑲᓇᓐᓇᖅᐸᓯᑦᑐᒥ ᐱᖓᓐᓇᓯᑦᑐᒥᓗ ᖃᐅᔨᓴᖅᕕᐅᔪᓂ, ᒪᕐᕉᓐᓂᒃ ᐃᓚᔭᐅᑉᐸᑎᒃ". ᑕᐃᒪᓕ ᖃᓄᖅ 
ᐃᓱᒪᒋᔭᖃᕐᒪᖔᕐᒥᓂᒃ ᐅᖃᓚᐅᖅᑐᑎᒃ, ᐊᔾᔨᒋᓐᖏᑕᖓᓂᑦ ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ ᐊᑐᓕᖁᔭᓕᐊᖏᑕ, ᑖᒃᑯᐊ ᓄᓇᕗᒥ ᐃᖃᓗᓕᕆᓂᕐᒧᑦ 
ᑲᑐᔾᔨᖃᑎᒌᑦ ᖃᐅᔨᒃᑲᖅᑕᐅᓚᐅᖅᑐᑦ ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ ᐊᑐᓕᖁᔭᓕᐊᒥᓂᒃ ᑐᓂᓯᓛᓕᕐᒪᑕᒎᖅ ᓄᓇᕗᒻᒥ ᐅᒪᔪᓕᕆᔨᕐᔪᐊᑦ 
ᑲᑎᒪᔨᖏᓐᓄᑦ ᔫᓂᒥ ᑲᑎᒪᓕᖅᑲᑕ. ᑖᓐᓇᓗ ᐱᔾᔪᑎᒋᓪᓗᒍ, ᓄᓇᕗᒻᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ ᑎᑎᕋᓕᖅᑯᑦ ᐆᒥᖓ ᑎᑎᖅᑲᒥᒃ 
ᓇᓗᓇᐃᖅᑐᐃᒐᓱᑦᑐᑎᒃ ᖃᓄᖅ ᐃᓱᒪᒋᔭᖃᕐᒪᖔᕐᒥᓂᒃ ᐱᓪᓗᒍ ᑕᒪᓐᓇ ᐱᒐᓱᐊᖅᕕᒃᓴᐃᑦ ᖃᖓᒃᑯᑦ ᐱᒐᓱᐊᖅᕕᓴᐅᒻᒪᖔᑕ 
ᑲᑎᓐᖑᐊᖅᑎᑕᐅᖃᑦᑕᕐᓂᖏᓐᓂᑦ ᑲᓇᓐᓇᓯᑦᑐᒥ ᐱᖓᓐᓇᓯᑦᑐᒥᓗ ᖃᐅᔨᓴᖅᕕᐅᔫᓐᓂ. 
 
ᐅᓪᓗᒥᐅᔪᕐᓕ ᐱᒐᓱᐊᖅᕕᒃᓴᐃᑦ ᖃᖓᒃᑯᑦ ᐱᒐᓱᐊᖅᕕᓴᐅᒻᒪᖔᑕ ᑲᑎᓐᖑᐊᖅᑎᑕᐅᖃᑦᑕᕐᓂᖏᑦ ᑲᓇᓐᓇᓯᑦᑐᒥ ᐱᖓᓐᓇᓯᑦᑐᒥᓗ 
ᖃᐅᔨᓴᖅᕕᐅᔪᓂ ᐊᖏᖅᑕᐅᔪᒻᒪᑦ 2018-ᒥ ᐊᑐᖅᑕᐅᓚᐅᖅᓯᒪᓇᓂ ᐆᑦᑐᕋᐅᑎᐅᒋᐅᖅᑐᓂ, ᐃᖃᓗᓕᕆᔨᐅᔪᓄᑦ ᐃᑲᔪᖅᑕᐅᓪᓗᐊᑲᓪᓚᑦᑐᑎᒃ. 
ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ ᐅᖃᐅᔾᔨᓯᒪᔪᑦ ᓄᓇᕗᒥ ᐃᖃᓗᓕᕆᔨᒃᑯᑦ ᑲᑐᔾᔨᖃᑎᒌᒥᒃ ᐊᑐᓕᖁᔭᓕᐅᕐᓂᐊᕋᒥᒃ ᐅᑯᓂᖓ ᑲᑎᒪᔨᓄᑦ: 

ᑲᓇᑕᒥ ᐃᒪᕐᒥᐊᑕᓕᕆᔨᒃᑯᑦ ᐊᑐᓕᖁᔨᕗᑦ ᐱᒋᐊᕐᓗᓂ 2021/22 ᐃᖃᓗᒐᓱᓐᓇᒥ ᐊᒻᒪᓗ ᐃᓱᓕᓪᓗᓂ ᐱᒐᓱᐊᖅᑕᐅᔪᓄᑦ 
ᐊᐅᓚᑦᑎᔾᔪᑏᑦ ᒪᓕᒐᕋᒫᑦ ᓴᓇᔭᐅᑉᐸᑕ ᐱᖓᓐᓇᓯᑦᑐᒥ ᖃᐅᔨᓴᖅᕕᐅᔪᒥ ᐊᒻᒪᓗ ᓂᒋᕐᒦᑦᑐᓂᒃ ᑭᖑᑉᐸᓂᐊᖅᕕᐅᔪᓂ, ᓱᕐᕋᖏᓪᓗᒋᑦ 
ᐱᒐᓱᐊᖅᕕᒃᓴᐃᑦ ᖃᖓᒃᑯᑦ ᐱᒐᓱᐊᖅᕕᓴᐅᒻᒪᖔᑕ ᑲᑎᓐᖑᐊᖅᑎᑕᐅᖃᑦᑕᕐᓂᖏᓐᓂᑦ ᐋᖅᑭᑦᑕᐅᓯᒪᔪᑦ ᓄᓇᕗᑦᒧᑦ ᐊᒻᒪᓗ ᓄᓇᕕᒻᒧᑦ 
ᑰᑕᖏᓐᓄᑦ ᐃᓗᐊᓂ ᐱᖓᓐᓇᓯᑦᑐᒥ ᖃᐅᔨᓴᖅᕕᐅᔪᒥ ᐊᒻᒪᓗ ᐊᑯᑭᑦᑑᑉ ᕿᑭᑦᑖᓘᓪᓗ ᐊᑯᓐᓂᖓ: ᒪᕐᕉᓐᓂᒃ ᐃᓚᔭᐅᓗᑎᒃ: 

• ᑕᐃᒪᓕ ᐃᓱᒪᑖᖅᕕᐅᑉᐸᑦ ᑲᑎᒪᔨᓄᑦ ᐊᒻᒪᓗ ᒥᓂᔅᑕᒧᑦ: ᐱᔪᓐᓇᖅᑎᑕᐅᓗᑎᒃ ᐱᒐᓱᐊᖅᕕᒃᓴᐃᑦ ᖃᖓᒃᑯᑦ 
ᐱᒐᓱᐊᖅᕕᓴᐅᒻᒪᖔᑕ ᑲᑎᓐᖑᐊᖅᑎᑕᐅᖃᑦᑕᕐᓂᖏᓐᓂᑦ ᐊᓪᓚᓐᖑᐊᓖᑦ ᑭᖑᑉᐸᐃᑦ ᑰᑕᖏᓐᓄᑦ ᓄᓇᕗᒻᒥ ᓄᓇᕕᒻᒥ 
ᑲᓇᓐᓇᖅᐸᓯᒻᒥ; ᐊᒻᒪᓗ  

• ᑲᓇᓐᓇᖅᐸᓯᖓᓂ ᐱᒐᓱᐊᖅᕕᓴᐅᒻᒪᖅ ᖃᐅᔨᓴᖅᕕᐅᔪᒥ, ᒥᑭᓪᓕᒋᐊᕐᓗᒋᑦ ᐅᕝᕙᓘᓐᓃᑦ ᓄᖅᑲᖅᑎᓪᓗᒋᑦ ᐊᕐᕋᓂᓴᐃᑦ 
ᖃᑦᑎᐅᓂᐅᔪᑦ ᑕᒪᒃᑯᐊ ᐊᓪᓚᓐᖑᐊᑦ ᑭᖑᑉᐸᐃᑦ ᖃᑦᑏᓐᓇᐅᓗᐊᓕᖅᑎᓪᓗᒋᑦ, ᐃᒫᒃ: 

o ᑕᒪᒃᑯᐊ ᐱᒐᓱᐊᖅᑕᐅᕙᑦᑐᑦ ᐅᔾᔨᖅᓱᕆᐊᖃᕐᓂᒦᑉᐸᑕ, ᑕᐃᒃᑯᐊ ᐱᒋᐊᓐᖓᕐᓂᖓᓂ ᐊᔾᔭᖅᑕᐅᓐᖑᐊᕈᓐᓇᖅᑐᑦ 
ᓄᑖᒧᑦ ᐱᒐᓱᐊᕐᓇᕐᒧᑦ ᖃᑦᑎᐅᓂᖏᑦ ᓄᓇᕗᒧᑦ ᓄᓇᕕᒻᒧᓪᓗ ᑰᑕᖏᓐᓄᑦ ᐱᑭᓪᓕᒋᐊᖅᑕᐅᓗᑎᒃ 13%−ᒥᑦ 
ᐊᒻᒪᓗ 26%−ᒥᑦ ᖁᓕᕈᔪᐊᓂ ᐊᑎᕈᔪᐊᓂᓗ ᐅᔾᔨᖅᓱᕆᐊᖅᕕᐅᖁᔭᐅᔫᑉ ᑕᐃᒫᒃ ᑐᖏᓕᕇᓪᓗᑎᒃ. 

o ᑖᒃᑯᐊᓕ ᐱᒐᓱᐊᖅᑕᐅᓲᑦ ᐊᑦᑕᓇᖅᑐᒦᑉᐸᑕ, ᐊᔾᔭᖅᓯᓐᖑᐊᖅᑐᖃᕈᓐᓇᖏᑦᑐᖅ ᓄᑖᒧᑦ ᐱᒐᓱᐊᕐᓇᒧᑦ. 
 
 
ᓄᓇᕗᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ ᐃᑲᔪᖅᓰᖏᑦᑐᑦ ᐊᑐᓕᖅᑎᑕᐅᓂᖓᓂᑦ ᒫᓐᓇᐅᔪᖅ ᐱᒐᓱᐊᖅᕕᒃᓴᐃᑦ ᖃᖓᒃᑯᑦ ᐱᒐᓱᐊᖅᕕᓴᐅᒻᒪᖔᑕ 
ᑲᑎᓐᖑᐊᖅᑎᑕᐅᖃᑦᑕᕐᓂᖏᓐᓂᑦ ᒪᓕᑦᑕᐅᖁᔭᕐᒥᒃ ᐃᓚᓯᒪᑎᓪᓗᒋᑦ ᑐᒃᓯᕌᖑᔪᓂᒃ ᑲᓇᑕᒥ ᐃᒪᕐᒥᐅᑕᓕᕆᔨᒃᑯᓐᓄᑦ ᐅᓪᓗᒥᐅᔪᖅ. ᑕᐃᒪᓐᖓᓂᑦ 
ᑖᓐᓇ ᐊᑐᖅᑕᐅᔭᕆᐅᖅᑐᖅ ᐆᑦᑐᕋᕐᓂᐅᔪᖅ ᐋᖅᑭᑦᑕᐅᓚᐅᖅᓯᒪᒻᒪᑦ 2018-ᒥ, ᐊᒃᓱᑲᓪᓚᒃ ᐊᓯᔾᔨᖅᓯᒪᒻᒪᑎᒃ ᑲᓇᓐᓇᓯᑦᑐᒥ ᐱᖓᓐᓇᓯᑦᑐᒥᓗ 
ᐱᒐᓱᐊᖅᕕᓴᐅᒻᒪᖔᑎᒃ ᖃᐅᔨᓴᖅᕕᐅᔫᓐᓂ ᖃᐅᔨᓴᖅᑕᐅᑲᓐᓂᕆᐊᓕᓐᓂᑦ ᐱᒐᓱᐊᖅᕕᒃᓴᐃᑦ ᖃᖓᒃᑯᑦ ᐱᒐᓱᐊᖅᕕᓴᐅᒻᒪᖔᑕ 
ᑲᑎᓐᖑᐊᖅᑎᑕᐅᖃᑦᑕᕐᓂᖏᓐᓄᑦ ᒪᓕᑦᑕᐅᔭᕆᐊᓖᑦ ᐊᑐᓕᖅᑎᑕᐅᓪᓚᕆᓚᐅᓐᖏᓐᓂᖓᓂ. ᐃᓱᒫᓗᒋᔭᖏᑦ ᓄᓇᕗᒥ ᐃᖃᓗᓕᕆᓂᕐᒧᑦ 
ᑲᑐᔾᔨᖃᑎᒌᑉ ᐱᓪᓗᒋᑦ ᑐᒃᓯᕌᖑᔪᑦ ᒪᓕᑦᑕᐅᒋᐊᖃᕋᔭᖅᑐᑦ ᐱᔾᔪᑎᖃᖅᐳᑦ ᑕᒪᒃᑮᓐᓂᑦ ᐱᒐᓱᐊᖅᕕᒃᓴᐃᑦ ᖃᖓᒃᑯᑦ ᐱᒐᓱᐊᖅᕕᓴᐅᒻᒪᖔᑕ 
ᑲᑎᓐᖑᐊᖅᑎᑕᐅᖃᑦᑕᕐᓂᖏᓐᓂᑦ ᐊᒻᒪᓗ ᐊᑐᓕᖅᑎᑕᐅᕕᒃᓴᖏᓐᓂᑦ ᐅᓪᓗᓂᒃ. 



 
 
ᐱᖓᓐᓴᓯᑦᑐᒥ ᖃᐅᔨᓴᖅᕕᐅᔪᒥ, ᑭᖑᑉᐸᓐᓄᑦ ᑰᑕᐃᑦ ᐊᖏᓪᓕᒋᐊᖅᑕᐅᓪᓗᐊᑲᓪᓚᔪᔪᑦ 2019-ᒥ ᐊᒻᒪᓗ ᑲᓇᓐᓇᖅᐸᓯᑦᑐᒥ ᖃᐅᔨᓴᕐᓂᐅᕋᑖᔪᔪᑦ 
ᓇᓗᓇᐃᖅᓯᒻᒪᑕ ᐊᖏᓪᓕᒋᐊᓪᓗᐊᑲᓪᓚᓂᐊᖅᑑᔮᕐᒪᑕ ᐊᓪᓚᓐᖑᐊᓖᑦ ᑭᖑᑉᐸᐃᑦ 2020-ᒥ. ᑕᒪᓐᓇ ᐱᔾᔪᑎᒋᓪᓗᒍ ᓄᓇᕗᒥ ᐃᖃᓗᓕᕆᓂᕐᒧᑦ 
ᑲᑐᔾᔨᖃᑎᒌᑦ ᖃᓄᖅ ᐃᓱᒪᖃᖅᕕᐅᒻᒪᖔᑕ ᖃᐅᔨᒋᐊᖁᔨᕗᑦ ᐊᖏᓪᓕᒋᐊᕆᓂᕐᒧᑦ ᓯᕗᒧᐊᖅᑎᑕᐅᕙᑦᑐᓂᒃ ᐱᒐᓱᐊᕋᒃᓴᓂᑦ ᖃᑦᑎᐅᓂᖏᓐᓂᑦ 
ᒪᓕᑐᐃᓐᓇᖅᑎᑕᐅᓗᑎᒃ ᑰᑕᓂᑦ ᐊᖏᓪᓕᒋᐊᖅᑕᐅᔪᓂᑦ. ᑖᒃᑯᐊ ᐱᒐᓱᐊᕐᓂᕐᒥᒃ ᐊᐅᓚᑦᑎᔾᔪᑏᑦ ᒪᓕᒐᕋᓛᑦ ᐊᖅᑭᑦᑕᐅᓯᒪᓐᖏᒻᒪᑕ ᓱᓕ 
ᐱᖓᓐᓇᓯᑦᑐᒥ ᖃᐅᔨᓴᖅᕕᐅᔪᒥ ᑭᓯᐊᓂᓕ ᒫᓐᓇᕈᓗᒃ ᐱᔭᕇᖅᑕᐅᓛᖅᐸᓪᓚᐃᓕᖅᑑᒐᓗᐊᑦ. ᑕᒪᒃᑯᐊ ᐊᒃᓱᑲᓪᓚᒃ ᐊᓯᕈᖅᑐᑦ ᑰᑕᑖᖅᑎᑕᐅᔪᓄᑦ 
ᐊᒻᒪᓗ ᐱᖃᖅᑐᑎᒃ ᐱᒐᓱᐊᕐᓂᕐᒥᒃ ᐊᐅᓚᑦᑎᔾᔪᑎᓂᑦ ᒪᓕᒐᕋᓛᓂᑦ ᓇᓗᓇᐃᖅᓯᓯᒪᔪᓂᑦ ᐱᒐᓱᐊᕋᒃᓴᐃᑦ ᖃᓄᐃᓕᖓᓕᕐᒪᖔᑕ ᐱᖓᓐᓇᓯᑦᑐᒥ 
ᖃᐅᔨᓴᖅᕕᐅᔪᒥ ᐃᓱᒪᒃᓴᖅᓯᐅᕈᑎᐅᒋᐊᖃᕐᒪᑕ ᐊᖅᑭᒃᓯᓚᐅᓐᖏᓐᓂᖏᓐᓂ ᑭᖑᓪᓕᖅᐹᖓᓄᑦ ᐱᒐᓱᐊᕐᓇᕐᒧᑦ ᖃᑦᑎᐅᓂᖏᓐᓂᑦ ᑕᒪᒃᑮᓐᓄᑦ 
ᐱᒐᓱᐊᖅᕕᐅᔫᓐᓄᒃ.   
 
ᓄᓇᕗᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ ᐃᓚᒋᔭᐅᔪᖁᑎᖏᑦ ᐃᓱᒫᓘᑎᖃᕐᒥᔪᑦᑕᐅᖅ ᐊᑐᓕᖅᑎᑕᐅᕕᒃᓴᖏᓐᓂᑦ ᐅᓪᓗᓂᑦ 
ᓇᓗᓇᐃᖅᑕᐅᓯᒪᔪᓂᒃ ᐅᓪᓗᒥᐅᔪᖅ ᐊᑐᖅᑕᐅᒋᐅᖅᑐᒥ ᐆᑦᑐᕋᐅᑎᐅᔪᒥ. ᓯᑯ ᐊᒻᒪᓗ ᓯᓚᐅᑉ ᖃᓄᐃᓐᓂᖏᑦ ᓱᓕ ᐱᒐᓱᐊᖅᕕᒃᓴᐅᔪᓂᒃ 
ᐱᕕᒃᓴᑭᑎᑦᑎᕙᒻᒪᑎᒃ ᑕᒪᒃᑮᓐᓂ ᐱᖓᓐᓇᓯᑦᑐᒥ ᑲᓇᓐᓇᓯᑦᑐᒥ ᖃᐅᔨᓴᖅᕕᐅᔪᓂ. ᑕᒪᓐᓇ ᐱᔭᕇᖅᓯᒪᒋᐊ− ᖃᕐᓂᖅ ᐃᖃᓗᒐᓱᓐᓂᕐᒥᒃ ᓰᑏᕝᕙ 30 
ᑎᑭᓚᐅᓐᖏᓐᓂᖓᓂ ᐱᖓᓐᓇᓯᑦᑐᒥ ᐊᒻᒪᓗ ᔪᓚᐃ ᑐᑭᓚᐅᓐᖏᓐᓂᖓᓂ ᑲᓇᓐᓇᖅᐸᓯᑦᑐᒥ ᐱᕕᒃᓴᑭᕕᐅᑎᓐᓇᕐᒪᑦ ᐃᖃᓗᒐᓱᓐᓂᕐᒥᒃ ᐊᕐᕌᓂ 
ᐊᒥᐊᒃᑯᒥᓂᕐᓂᑦ.  
 
ᑖᒃᑯᐊᓕ ᓄᓇᕗᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ ᐊᖏᖅᑑᒐᓗᐊᑦ ᑕᒪᓐᓇ ᐱᒐᓱᐊᖅᕕᒃᓴᐃᑦ ᖃᖓᒃᑯᑦ ᐱᒐᓱᐊᖅᕕᓴᐅᒻᒪᖔᑕ 
ᑲᑎᓐᖑᐊᖅᑎᑕᐅᖃᑦᑕᕐᓂᖏᓐᓂᑦ ᐋᖅᑭᒋᐊᖅᑕᐅᔭᕆᐊᖃᕐᒪᑕ ᑕᒪᒃᑯᐊ ᐱᒐᓱᐊᕋᒃᓴᐃᑦ ᖁᑦᑎᓛᖓᓃᑉᐸᑕ ᐅᕝᕙᓘᓐᓃᑦ ᐊᑦᑎᓛᖓᓃᑉᐸᑕ 
ᐅᔾᔨᖅᓱᕆᐊᖃᕐᕕᒻᒥ, ᖃᐅᔨᓴᖅᑕᐅᑲᓐᓂᕆᐊᓕᒃ ᑕᒪᒃᑯᐊ ᒥᑭᓪᓕᒋᐊᖅᑕᐅᖁᔭᐅᔪᑦ ᑲᓇᑕᒥ ᐃᒪᕐᒥᐅᑕᓕᕆᔨᒃᑯᓐᓄᑦ 
ᐱᓗᐊᖅᓯᒪᓐᖏᒃᑲᓗᐊᕐᒪᖔᑕ. ᓄᓇᕗᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ ᐊᖏᖅᑐᑦ ᑕᒪᓐᓇ ᐱᒐᓱᐊᖅᕕᒃᓴᐃᑦ ᖃᖓᒃᑯᑦ ᐱᒐᓱᐊᖅᕕᓴᐅᒻᒪᖔᑕ 
ᑲᑎᓐᖑᐊᖅᑎᑕᐅᖃᑦᑕᕐᓂᖏᑦ ᐃᓱᒪᒋᔭᐅᒋᐊᖃᓐᖏᒻᒪᑕ ᐱᒐᓱᐊᕋᒃᓴᑦ ᐊᑦᑕᓇᖅᑐᒦᑦᑎᓪᓗᒋᑦ ᐊᒻᒪᓗ ᑖᒃᑯᐊ ᓄᓇᕗᑦ/ᓄᓇᕕᒃ ᑲᓇᓐᓇᖅᐸᓯᒻᒥ 
ᐃᓱᒪᒋᔭᐅᒋᐊᖃᕐᒪᑦ ᑕᐃᒪᐃᑦᑐᒧᑦ ᐱᒐᓱᐊᖅᕕᒃᓴᐃᑦ ᖃᖓᒃᑯᑦ ᐱᒐᓱᐊᖅᕕᓴᐅᒻᒪᖔᑕ ᑲᑎᓐᖑᐊᖅᑎᑕᐅᖃᑦᑕᕐᓂᖏᓐᓄᑦ ᐊᓯᕈᖅᑕᐅᑉᐸᑕ 
ᐱᒐᓱᐊᖅᑕᐅᖏᑦᑐᑦ ᐱᓚᕿᔭᐅᔪᓕᕆᓂᕐᒥᒃ  ᑕᒪᐅᖓᖔᖅ ᑐᑭᒧᐊᑦᑎᑕᐅᔪᒧᑦ ᐃᖃᓗᓕᕆᓂᕐᒧᑦ.  
 
ᐆᒪ ᖁᓛᓂ ᑎᑎᕋᖅᓯᒪᔪᑦ ᐱᔾᔪᑎᒋᓪᓗᒋᑦ, ᓄᓇᕗᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ ᐊᑐᓕᖁᔭᓕᐅᖅᑐᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᓐᓄᑦ ᐊᑐᓕᖅᑎᑦᑎᖁᔨᓇᑎᒃ ᑭᖑᓪᓕᖅᐹᖓᓂ ᐱᒐᓱᐊᕐᓇᒥ ᐱᒐᓱᐊᖅᕕᒃᓴᐃᑦ ᖃᖓᒃᑯᑦ ᐱᒐᓱᐊᖅᕕᓴᐅᒻᒪᖔᑕ 
ᑲᑎᓐᖑᐊᖅᑎᑕᐅᖃᑦᑕᕐᓂᖏᓐᓄᑦ ᒪᓕᑦᑕᐅᔭᕆᐊᓕᓐᓂᑦ ᒫᓐᓇ, ᑕᐃᓐᓇ ᐅᓪᓗᒥ ᐊᑐᖅᑕᐅᓚᐅᖅᓯᒪᓐ− ᖏᑦᑐᒥᒃ ᐆᑦᑐᕋᕐᓂᐅᔫᑉ 
ᒪᓕᑦᑕᐅᔭᕆᐊᓕᖁᑎᖏᑦ ᐃᓚᖃᕐᓗᑎᒃ ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ ᐋᖅᑭᒋᐊᕆᓂᖏᓐᓂᑦ ᐊᑐᓕᖅᑎᑕᐅᖁᔨᓪᓗᑎᒃ 2020-ᒧᑦ, ᐊᒻᒪᓗ 
ᐅᖃᖃᑎᒋᒍᑎᐅᒃᑲᓂᕐᓗᓂ ᐃᖃᓗᓕᕆᔨᓄᑦ, ᑲᓇᑕᒥ ᐃᒪᕐᒥᐅᑕᓕᕆᔨᒃᑯᓐᓄᑦ, ᓄᓇᕗᒥ .ᐅᒪᔪᓕᕆᔨᒃᔪᐊᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᐊᓯᖏᓐᓄᑦ 
ᑎᒍᒥᐊᖅᑎᐅᖃᓴᐅᔪᓄᑦ ᑕᒪᓐᓇ ᐃᓱᒫᓗᒋᔭᖅ ᐱᓪᓗᒍ 2021-ᒥ ᐱᒐᓱᐊᕐᓇᖅ ᐱᒋᐊᓚᐅᖅᑎᓐᓇᒍ, ᑐᕌᒐᖃᕐᓗᑎᒃ ᐊᖏᖃᑎᒌᒍᑎᖃᕐᓂᕐᒥᒃ 
ᓯᔪᓂᕆᓂᐊᖅᑕᑎᓐᓂ ᐱᒐᓱᐊᖅᕕᒃᓴᐃᑦ ᖃᖓᒃᑯᑦ ᐱᒐᓱᐊᖅᕕᓴᐅᒻᒪᖔᑕ ᑲᑎᓐᖑᐊᖅᑎᑕᐅᖃᑦᑕᕐᓂᖏᓐᓂᑦ ᒪᓕᑦᑕᐅᔭᕆᐊᓕᓐᓂᑦ ᑲᓇᓐᓇᓯᑦᑐᒥ 
ᐱᖓᓐᓇᓯᑦᑐᒥᓗ ᐱᒐᓱᐊᖅᕕᓴᐅᒻᒪᖔᖅ ᖃᐅᔨᓴᖅᕕᐅᔪᓂ.    
 
ᑕᒪᒃᑯᐊ ᐅᑭᐅᖅᑕᖅᑑᑉ ᑭᖑᑉᐸᖏᑦ ᑲᓇᓐᓇᓯᑦᑐᒥ ᐱᖓᓐᓇᓯᑦᑐᒥᓗ ᐱᒐᓱᐊᖅᕕᓴᐅᒻᒪᖔᖅ ᖃᐅᔨᓴᖅᕕᐅᔪᓂ ᐱᒻᒪᕆᕈᖅᐸᓕᐊᒻᒪᑕ 
ᑭᖑᑉᐸᓕᕆᓂᕐᒥ, ᐱᓪᓗᒍ ᒫᓐᓇᕈᓘᓚᐅᖅᑐᖅ ᐊᖏᔫᓂᖓ ᐱᒐᓱᐊᕋᒃᓴᖅ ᒥᒃᓴᐅᓯᔭᐅᓯᒪᔪᖅ ᑖᕙᓂ ᖃᐅᔨᓴᖅᕕᐅᔫᓐᓂ ᐊᒻᒪᓗ 
ᒥᑭᓪᓕᒋᐊᖅᑕᐅᖏᓐᓇᓕᖅᑎᓪᓗᒋᑦ ᑰᑕᖏᑦ ᓂᒋᖅᐸᓯᑦᑐᒥ ᑭᖑᑉᐸᓂᐊᖅᕕᓐᓂ. ᑕᐃᒪᓕ, ᐊᑐᓕᖅᑎᑦᑎᓂᖅ ᐱᒐᓱᐊᖅᕕᒃᓴᐃᑦ ᖃᖓᒃᑯᑦ 
ᐱᒐᓱᐊᖅᕕᓴᐅᒻᒪᖔᑕ ᑲᑎᓐᖑᐊᖅᑎᑕᐅᖃᑦᑕᕐᓂᖏᓐᓂᑦ ᒪᓕᑦᑕᐅᔭᕆᐊᓕ− ᓕᐅᕐᓗᑎᒃ ᐱᐅᓂᖅᐹᓂᒃ ᐊᑐᐃᓐᓇᕈᐃᒍᓐᓇᖅᑐᓂᒃ 
ᐃᖃᓗᓕᕆᔨᓄᑦ ᐱᒐᓱᐊᖃᑦᑕᕈᓐᓇᓂᐊᕐᒪᑕ ᑕᒪᒃᑯᓂᖓ ᐱᒻᒪᕆᐊᓘᔪᓂᑦ ᓂᕐᔪᑎᓂᑦ ᖃᐅᔨᓴᖅᑕᐅᑲᓐᓂᕆᐊᖃᖅᐳᖅ ᓯᕗᓂᑦᑎᓐᓂ ᐊᒻᒪᓗ 
ᐅᖃᖃᑎᒌᒍᑎᐅᒃᑲᓐᓂᕐᓗᑎᒃ. ᓄᓇᕗᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ ᑕᑯᓐᓇᖑᐊᖅᑐᑦ ᐊᑐᖃᑦᑕᓂᐊᕐᓂᕐᒥᒃ ᐱᒐᓱᐊᖅᕕᒃᓴᐃᑦ ᖃᖓᒃᑯᑦ 
ᐱᒐᓱᐊᖅᕕᓴᐅᒻᒪᖔᑕ ᑲᑎᓐᖑᐊᖅᑎᑕᐅ− ᖃᑦᑕᕐᓂᖏᓐᓂᑦ ᑖᒃᑯᓇᓂ ᐱᒐᓱᐊᖅᕕᓂ ᐊᒻᒪᓗ ᑕᐃᒪᐃᒋᐊᖃᓕᕋᐃᑉᕋᑕ ᓯᕗᓂᑦᑎᓐᓂ. 
 
ᖁᔭᓐᓇᒦᑦᑕᐅᑎᒋᕙᒋᑦ ᑲᑎᒪᔨᓯ ᐃᓱᒪᒃᓴᖅᓯᐅᕈᑎᖃᕐᓂᐊᕐᒪᑕ ᓄᓇᕗᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ ᖃᓄᐃᓕᖓᓂᖓᓂᒃ ᑕᒪᓐᓇ 
ᐱᒻᒪᕆᐊᓘᔪᖅ ᐱᓪᓗᒍ. 
 
 
ᓱᓕᓪᓗᓂ ᑎᑎᕋᖅᑐᖅ, 
 
 
ᕗᕋᐃᔭᓐ ᐴᒃ 



 
ᐊᖏᔪᖅᑳᖅ, ᓄᓇᕗᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ 
 
 
ᐊᔾᔨᖓᓂᑦ ᐱᔪᑦ: ᓴᑭᐊᓯ ᓴᐅᓪᓗᐊᐱᒃ, ᐊᑕᑲᐃᓐᓇᖅᑐᖅ ᐃᒃᓯᕙᐅᑕᖅ, ᓄᓇᕗᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ 

 ᔭᐃᐱᑎ ᐊᕿᐊᕈᖅ, ᑲᑎᒪᔨ, ᓄᓇᕗᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ 
 ᑕᐃᕕᑦ ᐋᓕᐊᒃᓵᓐᑐ, ᑲᑎᒪᔨ, ᓄᓇᕗᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ 
 ᔨᐅᕆ ᕗᐊᑦ, ᑲᑎᒪᔨ, ᓄᓇᕗᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ 
 




